
8" SCHEDULE STUDY GROUP, MIZORAM UPA PAWL (MUP),

- MIZO HMEICHHE INSUIHKHA WM PAWL (MHIP) LEH
ZO LITERAUTURE & LANGUAGE TEACHERS’ ACADEMY (MILLTA)

HRUAITUTE THUTKHAWM MINUTE

A hun - Ni 13.01.2026 (Thawhlehni) Chawhma dar 11:00AM
A hmun : Secretary, MLDB Room, MINECO

Member kal te:
|. Pu Lalsangpuia, Convener, Study Group
2. Dr. Zoramdinthara, Member, Study Group

3. Dr. H. Laldinmawia, Member, Study Group
Pu Nghaklianmawia, President, Mizoram Upa Pawl

Pu K. Thanmawia, General Secretary, Mizoram Upa Pawl
Prof. Irene Lalruatkimi, General Secretary, Mizo Hmeichhe Insuihkhawm Pawl

Pi Vanlaldiki, Treasurer, Mizo Hmeichhe Insuihkhawm Pawl
Prof. C. Vanlalhruaia, President, Mizo Literature & Language Teachers’ Academy

Pu TS Khupchong, Asst. Secretary, Mizo Literature & Language Teachers’ Academy

Uaptu — Pu R. Lallianzuala, Chairman, MLDB

Pu Lalsangpuia, Convener, 8" Schedule Study Group-in thutkhawm a kaihruai a.
Inkohkhawm chhan leh 8% Schedule-a Mizo tawng dah tura hmalak tawhna hrang hrang te,
Mizoram chhunga pawl hrang hrangte nen inkawmhona neih a nih tawh thu leh hmalak zel
dan tur te a sawifiah hnuin member kalte inhmelhriattirna hun a hawng a, inkawmhona tan

a ni.

I. REPORT & PRESENTATION:

1. MLDB atangin:
Hruaituin a sawm angin Pu Thangmuana, Superintendent, MLDB hnen atangin

ML DB hmelhriattirna leh 8" Schedule Study Group indin chhoh dan te, hmalakna kal
mek leh hmalak zel dan tur hmachhawp hrang hrangte Powerpoint Presentation

hmanga ngaihthlak a ni.

2 Dr. H Laldinmawia, Member, Study Group:
Hruaituin a sawm angin Dr. H. Laldinmawia, Member, Study Group hnen

atangin ‘Mizo tawng, Mizote tawng’tih hmangin Powerpoint Presentation ngaihthlak
2 ni . 8" Schedule pawimawhna leh hlutna hrang hrang te, Mizo tawng dinhmun Ieh
tawng boral hlauhawma awm mek ni lova tawng him tak (vulnerable) a la nih thu te,

a hmangtu a zira danglam ve zel a nih thu te a tarlang a.
gt Schedule-a Mizo tawng hlangkai tura tehfung pawimawh tak tak te a tarlang
bawk a. Heng tehfung zinga pawimawh tak ‘Cultural Association-in an thlawp tha

em?’ tih chu he thutkhawm neih chhan ber pakhat a nih thu leh a pawimawhzia te,

hemi at j
tha tak e Ml‘Zor am chhunga pawl hrang hrangte nen thawhhona tha leh inlungrualna
tha tak kan neih a tulzia a tarlang bawk.

Dr. Zoramdinthara, Mem ber, Study Group:

.Hruu?ltu sawm angin Dr. Zoramdinthara, HoD, Member, Study Group hnen
atar.\gm 8" Schedule chungchanga hmalak tawhnate leh zirchianna hrang hrangte,
India ram chhungah Hindi nasa taka thehdarh tumna a awm thu te, heng avanga Mizo
tawng.hlan nek chep a hlawh ang tih a hlauhawm thu te leh Mizo tawng hmangtu an
tlakhniam zel a hlauh thu a tarlang tel a. 8" Schedule-a tawng sengluh hnuhnung ber
2003 atanga kum 10 chuang zet a liam tawh thu te, Mizo te chuan bul kan la tan ve
chauh thu leh a hmanhmawhthlak tawh thu a tarlang a.

Heng bakah hian Khasi-ho tihdan a zirchianna atangin an tawng pawimawhzia
an hriat thu leh kan hnam damkhaw chhuahna turin Mizo tawng pawimawhzia hi Mizo

mipuiten kan hriat ve a tul thu a tarlang a. Sahitya Academy hotute thurawn anga Data

kimchang leh felfai tak nena India Home Minister hmuha hmin a tulzia a tarlang tel
bawk.

Heng zawng zawngah hian inpumkhatna leh inlungrualna a pawimawh takzet
thu a tarlan bakah India Intelligence System a chak em avanga inthurual lo pakhat lek
an awm pawha an hriat zung zung thu leh kan dilna a hlawhtlin loh palh a hlauh thu a
tarlang a. NGO zawng zawngte nena inkawmhona neih a nih tawh avanga a rang lama

hma kan lak vat vat a tulzia leh dilna pawh kan thehluh vat a ngaih thu a tarlang tel
bawk.

II. SAWIHONA:

1. Mizoram Upa Pawl aiawh atangin:

Hruaituin a sawm angin Pu Nghaklianmawia, President, Mizoram Upa Pawl
aiawh chuan thusawiin 8% Schedule chungchanga hmalakna nasa tak lo awm tawhte
avangin lawmthu a sawi a. Mizoram chhungah MUP member 80000 vel la1 an awm
thu te, heng member zawng zawng hian Mizo tawng hlutna hi kan aupui chuan kan
thangtharte pawhin an ngaih pawimawh phah a rin thu te, Study Group-te hma lo lak
mek hi 2 hmanhmawhthlak thu te, sawrkar laipui lama kan bawhzui vat vat a tulzia te,
an tel ve theihna tur a awm chuan theihtawp chhuah an inhuam thu te, MUP
Conference an neih leh hun pawha 8 Schedule chungchangah thusawina hun nei turin
MI.DB a duh thu leh he hmalaknaah hian an phur takzet thu a sawi tel bawk.

MUP President thusawi belhchhahin Pu Thanmawia, General Secretary,
Mizoram Upa Pawl chuan thusawiin Mizo hnahthlak hnam peng hrang hrang kawmna
veih fel a ni tawh hi lawmawm a tih thu a sawi a. Kan dinhmun lo zirchiangtute
hnathawh a ropui tak zet thu leh an inpekna avanga lawmthu sawina a nei a, heng
zirchianna atanga hian kan hlawhtlin ngei a rin thu leh a theih anga hmalak zel an

inhuam thu a tarlang tel bawk.

2 Mizo Hmeichhe Insuihkhawm Pawl aiawh :
Hruaituin a sawm angin Pi Vanlaldiki, Treasurer, MHIP chuan pawl aiawha

thusawina neiin Study Group-te hmalakna nasa tak avangin lawmthu a sawl a. He
hmalakna hi a hlawhtling a nih chuan kan thalaite pawh UPSC-ah an inziahtlin theih
4 rin thu a tarlang a. Theihtawpa hmalak an inhuam thu a sawi tel bawk.

b rol. Irene Lalruatkimi, General Secretary, MHIP pawhin he hmalakna hi ropui

a.tlh thl% leh Study Group-te hmalakna hi a hlawhtlin a rin thu a tarlang a. Heng bakah
hian Mizo tawng hman dik kawngah hma kan lak a tulzia te, a theih anga tam Mizo
tawnga kan sawi hram hram a tulzia te, mahni chenna inah kan tu leh fate Mizo tawnga

kan biak tam a tulzia te a tarlang tel a. 8" Schedule chungchanga hmalakna hi tuna a
thawktute hian a hlawhtlinna hmu lo mah ila, kan tu leh fa, Mizo hnam kal zel turte

tan rohlu tak a nihzia leh a tel ve kan ni hi kan la inchhuang hle dawn tih a tarlang
bawk.

Mizo Literature & Language Teachers’ Academy (MILLTA) aiawh:

Hruaituin a sawm angin Prof. Vanlalhruaia, President, MILLTA chuan pawl
aiawha thusawina neiin 8" Schedule-a Mizo tawng dah hi a pawimawhzia leh hnam
tana a tangkaizia a sawi a. Zirlaite zinga Awareness an neih thin thu te, inkhawmpul
apianga an sawi thu te, Pawl hrang hrangte an theih ang anga an lo kawm tawh thu leh
dodaltu an awm a rin loh thu a tarlang a. Tha thlah lova kan beih a tulzia leh a hmawr
kan bawk vat a rin thu te, theihtawp chhuah an inhuam thu te a tarlang tel bawk.

TS Khupchong, Asst. Secretary, MILLTA chuan tuihnihin hnam chi peng hrang
hrangte mahni hnam bil tawnga an harh thar thu te, Mizo tawng hi mahni pianpul
tawnga chhal lo an tam zel a rin thu a sawi a. 8" Schedule-a tawng dah luh diltu tam
tak aia Mizote kan len zawk thu te, Mizo tawnga lehkhabu chhuak zat te pawh chiang
taka kan lakkhawm a ngaih thu a tarlang a. Electronic leh Digital Media avanga hnam
dang Mizo tawng hrethiam leh hmang ve thei an tam phah thu te a tarlang a.

Mizo thu leh hla hian Mizo tawng a tihhmasawn nasat em avangin 8" Schedule

chungchanga hmalakna tehfung atana hman theih a nih zia te, he hmalakna hi
hlawhtling ngei tura an duh thu a tarlang bawk.

4. TAWPNA:

Thutkhawm uaptu Pu R. Lallianzuala, Chairman, MLDB-in sawihona hrang hrang
te khaikhawmna hun a hmang a. Member lo kal te hnena lawmthu sawina a neih hnuin

thutkhawmna tihtawp a ni.
‘1L Study group & Secretary, MLDB
Memo No. A. 45011/4/2025-MLDB : Dated Aizawl the 15" January, 2026
Copy to:

1. All members concerned.
2. Chairman, MLDB for information
3. Guard file.

Conveper
*Study group & Secyetary, MLDB




